Nafarroako Parlamentuko Mahaiak, 2014ko maiatzaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkezturiko jabeldura, unibertsitatez kanpoko irakasleen lanpostuak betetze aldera Hezkuntza Departamentuak darabilen politika orokorrari buruzkoa.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

Iruñean, 2014ko maiatzaren 19an

Lehendakaria: Alberto Catalán Higueras

JABELDURAREN TESTUA

Aralar-Nafarroa Bai parlamentu-taldeko foru parlamentari Nekane Pérez Irazabalek, Legebiltzarreko Erregelamenduan ezarritakoaren babesean, honako jabeldura hau aurkezten dio Hezkuntzako kontseilari José Iribas jaunari.

Ikusita zer gertatu den lanpostu-hornidurarako prozesuetan eta gogoan izanik Nafarroako Foru Komunitateko Administrazioaren unibertsitatez kanpoko irakasle kidegoei dagozkien lanpostuen hornidura arautzen duen apirilaren 30eko 37/2014 Foru Dekretua, parlamentari honek jabeldura aurkezten du, unibertsitatez kanpoko irakasle kidegoei dagozkien lanpostuen hornidurari dagokionez Hezkuntza Departamentuak darabilen politika orokorra dela-eta.

Iruñean, 2014ko maiatzaren 13an

Foru parlamentaria: Nekane Pérez Irazabal

